
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ভেলুয়া
১৬১




বিনামূল্যে যেই জন রাখে এই শারী।

সেই জন জাইন্যো প্রাণের ভেলুয়া সুন্দরী॥৬৮

নিরালা[১] আনিয়া তারে এই কথা কইও।

কন্যার প্রাণের শারী কন্যার কাছে দিও॥

সায়রের জলে মোর ভাসাইব জীবন।

না পাই কন্যারে যদি জন্মের মতন॥৭২

ভাইটাল বাকে আছি আমি চৌদ্দ ডিঙ্গা লইয়া।

গোপনে কন্যারে তুমি আনিও কহিয়া॥

ভালা যদি বাসে মোরে রাত্র নিশাকালে।

পুষ্পবনে হইবে দেখা নিশীথে নিরালে॥৭৬

পিঞ্জরা সহিতে শারী সলুকা লইল।

কাঞ্চন নগরে গিয়া দরিশন দিল॥

শাড়ী বেচিতে সাধুর অন্দরেতে যায়।

কেহ নাহি রাখে শারী ঘুরিয়া বেড়ায়॥৮০



আওলাইয়া[২] মাথার কেশ আপন মন্দিরে।

শুইয়া আছে সুন্দর কন্যা পালঙ্ক উপরে॥

তথায় সলুকা গিয়া পিঞ্জর নামাইল।

শারীরে দেখিয়া কন্যা তখনি চিনিল॥৮৪

সলুকারে কয় কন্যা খাও মোর মাথা।

এমন সোণার শারী তুমি পাইলা কোথা॥

সলুকা কহিছে আমি দেশে দেশে যাই।

নগরে নগরে ঘুরি পক্ষী বেইচ্যা খাই॥৮৮

বনেতে আছিল এই শুক আর শারী।

দৈবের নির্ব্বন্ধ কথা শুন লো সুন্দরী॥







	↑ নিরালা = নির্জ্জন স্থান।

	↑ আওলাইয়া = এলাইয়া, আলুলায়িত করিয়া।

		 এই পাতা শেষ সম্পাদিত হয়েছে ০৯:১৯টার সময়, ১২ মে ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

